
 

Memoria de actividades 2022 

Ao longo do ano 2022  as ONGD  seguimos demandando un apoio decidido pola solidariedade global. 

Mentres, man a man e coas nosas organizacións socias do Sur Global, traballamos intensamente para 

transformar a realidade e  superar as inxustizas , as desigualdades e a falta de acceso a dereitos básicos 

para millóns de persoas no mundo.   

A aprobación da nova Lei Estatal de Cooperación para o Desenvolvemento Sostible e a Solidariedade  

Global e do V Plan Director de Cooperación Galega  demostra que a política de cooperación ao 

desenvolvemento segue sendo unha das que máis consenso suscita ao seu arredor.  Pero isto non é 

suficiente, seguir reforzando o apoio cidadá e dos poderes públicos para non deixar a ninguén atrás. 

.......................... 

A continuación presentamos as actividades que desenvolvemos ao longo do ano para camiñar nesta liña 



Sensibilización e incidencia para o cambio social 

 

A Coordinadora levou a cabo no 2022 diversas accións de sensibilización, co obxectivo de impulsar unha 

cidadanía crítica e comprometida coa transformación social, ademais de solidaria. Aquí tes, resumida, 

esa liña de traballo. 

De oficio, defensoras 

 

Para conmemorar o 30 aniversario da Coordinadora, e baixo o paraugas da campaña #30ANOS, no 2021 

creamos ‘De oficio, defensoras’ unha exposición fotográfica protagonizada por mulleres defensoras de 

dereitos humanos de distintos países nos que traballan as ONGD galegas.   

Trátase de activistas de Guatemala, Mozambique, a India e Honduras que defenden a vida e o 

territorio. Feministas, xornalistas defensoras da liberdade de expresión, defensoras dos ríos e da 

terra… A exposición foi financiada grazas ao convenio que asinamos anualmente coa Xunta de Galicia. 

https://galiciasolidaria.org/de-oficio-defensoras/


Con esta exposición quixemos poñer en valor o papel das mulleres defensoras de dereitos e alertar 

sobre o hostigamento e represión que sofren. É unha tendencia preocupante a nivel internacional e 

neste sentido as mulleres activistas sofren unha dobre represión, como mulleres e como activistas. 

Se no 2021 a exposición estivo presente en formato dixital e nas rúas das cidades da Coruña e Lugo, este 

2022 puideron visitala tamén en Sada (do 8 de marzo ao 8 de abril) e na cidade de Vigo (do 2 ao 22 de 

xuño). 

• O Concello de Sada solicitou que a Coordinadora levase a exposición as rúas da vila e 

estableceuse como data axeitada o 8 de marzo, ao tratarse dunha exposición orientada a 

visibilizar as loitas das mulleres ao redor do mundo. O propio 8 de marzo, fixemos un acto de 

inauguración ao que asistiron  representantes do Concello e dos grupos da oposición, 

asociacións de mulleres e ONGD, etc. 

 

 

 



 

• No caso do Concello de Vigo a exposición ubicouse na rúa peonil de Urzaiz (fronte ao Mercado 

do Calvario). Unha das más concorridas da cidade. No acto de inauguración, que tivo lugar o 2 

de xuño,  contamos coa presenza da Delegada Territorial da Xunta de Galicia, partidos 

representados no Concello de Vigo (BNG,do PP, da Marea de Vigo); a Universidade de Vigo; 

ademais de representantes  das ONGD; membros de outras asociacións da cidade e medios de 

comunicación e cidadáns de Vigo. Para asegurar que a exposición tiña o máximo impacto na 

cidade difundimos a nosa presenza  no Faro de Vigo. 

 



 

 

 

Defensoras de dereitos  

No 2022 mantivemos a difusión arredor da colección de libros ‘Defensoras de dereitos’ . Cinco historias 

de vida e loita que poñen en valor o labor das mulleres  defensoras de dereitos humanos de Nicaragua, 

https://galiciasolidaria.org/libros-defensoras/


O Salvador, Guatemala,  México e Honduras. Os volumes foron creados, editados e publicados en 

colaboración coa Deputación de Pontevedra. 

As obras, escritas pola xornalista  Lara Dopazo Ruibal e ilustradas por Marta Conde e RotmInas, seguiron 

chegando ao público durante este ano fundamentalmente da man de Bea Salazar, protagonista dun 

dos libros titulado "Á procura da luz". 

 

Xira coa activista Bea Salazar: Os dereitos sexuais e reproductivos #OSalvador 

 

A activista salvadoreña foi a protagonista do programa Defensoras de Dereitos no 2022, xa que 

formou parte dunha xira que facilitou a súa estancia en Galicia (16-26 de outubro). Con Bea 

percorremos varias localidades da provincia de Pontevedra como a propia Pontevedra, Vigo, Bueu e 

Vilagarcía,  organizando charlas en librarías, en institutos, universidades, encontros con colectivos 

feministas, con representantes políticos e con medios de comunicación. Ademais organizamos unha 

charla aberta online para falar con mulleres activistas de República Dominicana e O Salvador.  

Grazas a este esforzo chegamos a: 

https://gl.wikipedia.org/wiki/Lara_Dopazo
http://www.conxenia.gal/sobre-min/
https://rotminasgrafica.tumblr.com/
https://galiciasolidaria.org/wp-content/uploads/2021/11/Bea-a-procura-da-luz.pdf
https://galiciasolidaria.org/a-activista-salvadorena-bea-salazar-visitara-a-provincia-de-pontevedra-para-dar-a-conecer-o-seu-traballo-como-defensora-de-dereitos/


• case 100 mozos e mozas de distintos institutos e máis de 70 persoas que asistiron como público 

as charlas online e en librarías da provincia 

• ata 11 entidades sociais e colectivos feministas así como con representantes de ata 4 concellos 

ademais da propia Deputación de Pontevedra 

• E acadamos ata 26 impactos comunicativos en medios de comunicación coma Onda Cero, La Voz 

de Galicia, El Ideal Gallego,Diario de Pontevedra etc. 

• Ademais repartimos pola provincia ata 900 libros de "Á procura da luz" contado a historia de 

loita e activismo de Bea Salazar. 

Esta actividade tivo por obxectivo visibilizar e reinvindicar as loitas feministas e polos dereitos sexuais 

e reproductivos a  nivel global.  Os autoritarismos e os discursos antidereitos teñen no seu foco aos 

movementos feministas, precisamente pola súa capacidade transformadora. No centro do debate están 

de novo os dereitos sexuais e reproductivos, o control sobre os propios corpos, que afecta sobre todo a 

mulleres e nenas pero tamén a gays, lesbianas, persoas transxénero, etc. Compre recordar que a pesar 

dos avances en dereitos sexuais e reproductivos  aínda existen países como O  Salvador no que o aborto 

está prohibido en todas as circunstancias.  

 

https://galiciasolidaria.org/wp-content/uploads/2021/11/Bea-a-procura-da-luz.pdf


 

 

 



 

 



 



 

Campaña difusión: #LoitamosTodas 

Puxemos en marcha a  campaña #LoitamosTodas para visiblizar entre a cidadanía da provincia de 

Pontevedra  o traballo que facemos as ONGD, co apoio da Deputación de Pontevedra, para defender os 

dereitos das mulleres do Sur Global. 

A campaña estivo activa en redes sociais, web e tamén a través de cuñas de radio na voz das mulleres 

protagonistas dos nosos proxectos na Cadena Ser de Vigo e Pontevedra 



 

II Premio Galego de Educación para o Desenvolvemento e a Cidadanía Global 

No 2022 convocamos, xunto  á Comisión de Educación da Coordinadora e Solidariedade Internacional de 

Galicia, o segunda edición do Premio Galego de Educación para o Desenvolvemento e a Cidadanía 

Global. Unha convocatoria financiada pola Dirección Xeral de Relacións Exteriores e coa Unión Europea 

da Xunta de Galicia (Cooperación Galega). 

Con este premio quixemos recoñecer e promover o labor e esforzo realizado pola comunidade educativa 

para promover a Educación para a Cidadanía Global, a xustiza global e a solidariedade.  

A esta segunda edición presentáronse 15 candidaturas, divididas entre as tres categorías propostas: 

Educación Infantil e Primaria (categoría A), na que gañou o premio o CEIP Sada e as súas contornas co 

proxecto "Feirón ama con corazón"; ESO, Bacharelato, Formación Profesional, Centros de Ensinanza de 

Réxime Especial e Ensinanzas Artísticas (categoría B), na que gañou o premio o IES Carlos Casares de 

Viana do Bolo con "Coidados para un mundo global: todxs camiñamos pola mesma senda" e 

Ensinanzas Universitarias (categoría C), na que recibiu o galardón a Facultade de Humanidades e 

Documentación da UdC por "Deseño social e ambiental sostible" . 

O acto de entrega de premios tivo lugar xa ao ano seguinte, en marzo de 2023, e asistiron máis dun 

cento de persoas entre comunidade educativa e representantes de ONGDs e da Xunta de Galicia. 

Podes ampliar na nosa web a información sobre este evento. 

https://galiciasolidaria.org/tres-centros-educativos-galegos-son-galardoados-co-ii-premio-galego-de-educacion-para-o-desenvolvemento-e-a-cidadania-global/


 

 

 



 

O traballo das ONGD galegas no mundo 

Tamén no 2022 a Coordinadora Galega de ONGD promoveu o informe O traballo das ONGD galegas no 

mundo. A sororidade entre mulleres.  

O informe merece unha lectura pausada, pero podemos destacar algúns datos: 

• As ONGD galegas estamos presentes en 22 países de América Latina, África e Asia e 

desenvolvemos ata 68 proxectos. A rexión de Centroamérica e o Caribe acolleu o 50% dos 

proxectos e máis dun 60% dos fondos investidos. 

• No 2022 o orzamento para garantir dereitos básicos e o fortalecemento dos dereitos humanos 

foi 10,2 millóns de euros 

• E sobre todo unha conclusión central: o traballo das ONGD galegas nace do impulso da 

sororidade entre mulleres diversas para construír un mundo máis xusto para todas. O 63% das 

persoas beneficiadas pola cooperación galega son mulleres,  a metade dos proxectos orientaron 

de xeito directo algunha das súas  accións á mellora da calidade de vida das mulleres.  Ademais, 

as ONGD  galegas contan cunha alta presenza de mulleres na súa estrutura. As  mulleres 

representan o 62% das persoas socias, o 70% do voluntariado e o  71% do persoal contratado 

polas ONG de Desenvolvemento galegas. O 64%  dos postos de coordinación e dirección técnica 

das equipas están  ocupados, tamén, por mulleres.  

Podes ler o informe completo dende a web da Coordinadora, clicando aquí 

https://galiciasolidaria.org/wp-content/uploads/2022/07/2022_Informe_CGOND_A_sororidade_entre_mulleres.pdf
https://youtu.be/C10SMYC1GSE


 

 



Incidencia política 

 

É outra das liñas de traballo da Coordinadora e fai referencia a todas aquelas actividades ou accións que 

levamos a cabo co obxectivo de contribuír a un modelo de desenvolvemento global xusto e igualitario. E 

iso pasa porque tódalas persoas, sexa cal sexa o lugar no que vivan ou a súa identidade sexual, orixe, 

etnia ou clase, poida acceder plenamente ao exercicio de dereitos. 

Xunta de Galicia 

PLAN DIRECTOR DA COOPERACIÓN GALEGA 

Un dos principais traballos do ano pasado, como xa explicamos na Memoria de 2021, foi elaborar un 

documento con demandas para o Novo Plan Director da Cooperación Galega, que tiña prevista a súa 

aprobación no 2022. 

Para iso abrimos un proceso de recollida de achegas abertas ás organizacións socias da Coordinadora 

para, dende a Comisión de Incidencia, revisar e actualizar as achegas xa remitidas no seu día á Xunta. E 

cando a Xunta de Galicia abriu o proceso de participación específico para este Plan involucrámonos 

activamente. 

Finalmente sería xa no 2023 cando o documento recibiu a conformidade do Consello Galego de 

Cooperación, tralo que sería remitido ao Consello da Xunta para o seu visto bo e trasladado ao 

Parlamento de Galicia para a súa aprobación definitiva. 

• Cómpre destacar que se ben as entidades galegas valoramos positivamente o novo Plan, xa 

que incorpora moitas das nosas demandas, atopamos insuficientes os compromisos 

económicos. 

https://sway.office.com/aSokckHTG5QJTOCl?ref=Link
https://galiciasolidaria.org/as-ongd-votamos-si-ao-v-plan-director-de-cooperacion-galega-cun-voto-particular-a-un-orzamento-que-consideramos-debil/
https://galiciasolidaria.org/as-ongd-votamos-si-ao-v-plan-director-de-cooperacion-galega-cun-voto-particular-a-un-orzamento-que-consideramos-debil/


 

 

 

REVISIÓN DE CRITERIOS DE VALORACIÓN PARA COOPERACIÓN EXTERIOR 

Hai un mínimo común denominador que condena as posibilidades do papel que as ONGD poidan xogar 

no futuro: a burocratización dos procesos de financiamento e a rixidez de procedementos.  

O propio CAD instaba ao Goberno español a simplificar os custos ou requirimentos para o acceso das 

ONGD ao financiamento público. Dende a Coordinadora temos trasladado en varias ocasións á Xunta 

de Galicia a nosa vontade de revisar de forma dialogada opcións posibles de reducir estas cargas.  

En acordo coa Xunta de Galicia no 2022 iniciamos unha revisión conxunta dos formularios e criterios de 

valoración da convocatoria de proxectos no exterior. 



Hai un mínimo común denominador que condena as posibilidades do papel que as ONGD poidan xogar 

no futuro: a burocratización dos procesos de financiamento e a rixidez de procedementos.  

ENCONTROS COA XUNTA DE GALICIA 

 

Ademais mantivemos reunións con outros departamentos da Xunta. Por exemplo, co vicepresidente da 

Xunta Diego Calvo,  para falar do futuro da Cooperación Galega. E coa Secretaria Xeral de Igualdade, 

Susana López Abella, unha reunión que convocamos para que tivese a oportunidade de coñecer a Bea 

Salazar, activista salvadoreña polo dereito ao aborto.  

Por último tamén participamos en todos os consellos asesores nos que temos asento: Consello Galego 

de Cooperación ao Desenvolvemento, Consello Galego de Acción Exterior e Consello Galego de Acción 

Voluntaria onde presentamos as nosas propostas para poñer en valor a cooperación ao 

desenvolvemento e a coherencia de políticas. 



 

Parlamento de Galicia 

No 2022 tivemos a oportunidade de colaborar co Parlamento para dar a coñecer o traballo que as ONGD 

e os nosos pareceiros  no Sur Global  desenvolvemos da man de activistas a prol dos dereitos. 

 

Por exemplo, ata o Pazo do Hórreo chegou tamén a exposición De oficio, defensoras, que se ubicou 

durante dúas semanas no corredor da Sala do Rexurdimento. Quixemos levar esta exposición ao 

Parlamento Galego para reinvindicar o papel das mulleres activistas que defenden os dereitos das 

mulleres, do colectivo LGTBIQ+, das defensoras do medio ambiente, das comunidades indíxenas, ou das 



persoas migrantes nos países do Sur Global. Mulleres activistas que coa súa labora garanten que no 

avance de dereitos ninguén queda atrás. 

Inauguramos a exposición o 14 de novembro. Ao acto asistiron deputados e deputadas de todos os 

grupos, a Valedora do Pobo, a Presidencia do Parlamento e a subdirectora de Cooperación, ademais de 

representantes da maioría das ONGD galegas. A exposición, ademais, foi visitada por numerosos centros 

escolares que nesa época visitan as instalacións do Parlamento. 

 

 



 

 

 

 

OUTRAS ACTIVIDADES NO PARLAMENTO DE GALICIA 

 



No 2022, e no marco das accións de incidencia política, mantivemos contacto  coas persoas de 

referencia en cada grupo parlamentario. Trátase de deputados e deputadas que cada grupo designa 

para seguir de primeira man temas vinculados coa cooperación ao desenvolvemento.  

Ademais de manter aos grupos ao día sobre as novas vinculadas á cooperación ao desenvolvemento e 

dereitos humanos tamén propiciamos encontros con visitas do Sur para que coñezan, en voz das 

persoas protagonistas, o que acontece nos países socios da Cooperación Galega. 

• Foi o caso de Carlos Dada, xornalista e fundador de El Faro, que visitou o Parlamento no 

contexto dunha xira coa que pretendía alertar das graves ameazas á liberdade de prensa, e por 

tanto ao dereito á información e unha democracia plena da cidadanía, en El Salvador. 

• Tamén das activistas do colectivo feminista de Bolivia Mujeres Creando Raiza Zeballos 

(psicóloga), Mayra Rojas (avogada) e Emilana Quispe (responsable do comedor dunha das casas 

do colectivo),  que no marco da súa xira galega tiveron ocasión de compartir o seu traballo en 

prol dos dereitos das mulleres. 

 

 

Programa de apoio a Defensoras de Dereitos 



Durante o a ano 2022 dende a Coordinadora co-organizamos dous espazos de traballo para impulsar a 

posta en marcha dun PROGRAMA GALEGO DE APOIO A DEFENSORAS DE DEREITOS. 

As ONGD galegas e na súa representación a Coordinadora levamos tempo  demandando que se poñan 

en marcha iniciativas de apoio a defensores de  dereitos humanos. O contexto internacional reclama 

máis que fagamos algo. As autocracias son maioritarias en 92 países, que albergan ao 54% da poboación 

mundial. As principais vítimas son as minorías, xornalistas, activistas e defensores e defensoras dos 

DDHH e do territorio. Multiplicáronse por dous o número de persoas que viven en países onde se violan 

as liberdades cívicas e a persecución e incluso o asasinato de activistas vai en aumento, particularmente 

das mulleres activistas. 

Para impulsar este novo programa convocamos dous espazos de encontro abertos a distintos actores: 

• En marzo, acompañamos a Solidiariedade Internacional de Galicia, na organización dun 

primeiro encontro aberto para coñecer en que consistían os programas de defensores de 

dereitos humanos que xa existen noutras partes do estado e noutros países da UE. O espazo 

contou co  apoio financeiro da AECID e convidamos a diversoas axentes sociais galegos a estar. 

Participaron entidades como: a Iniciativa Mesoamericana de Mujeres Defensoras de Derechos 

Humanos; o programa europeo de protección a defensores de Dereitos, PROTECT DEFENDERS, e 

representantes do programa vasco, programa asturiano e programa valenciano de defensores e 

defensoras de dereitos humanos.  

 

As ONGD galegas e na súa representación a Coordinadora levamos tempo  demandando que se poñan 

en marcha iniciativas de apoio a defensores de   dereitos humanos 

•  En outubro organizamos un segundo encontro para recabar apoios e comezar a deseñar un 

programa galego propio de apoio a mulleres activistas do Sur Global.  Fixémolo aproveitando 

que contabamos coa visita en Galicia de Bea Salazar, activista salvadoreña que pertence a 

Colectiva Feminista, unha organización que entre outras cousas dirixe unha casa de acollida para 



mulleres activistas. Contamos coa presenza de ONG de cooperación e especializadas en acollida, 

das universidades galegas e de disintas administracións como a Xunta e a Deputación de 

Pontevedra ou o propio Fondo Galego de Cooperación. 

 

 

Contacto coas Administracións Locais 

Durante o 2022 mantívose un contacto constante con representantes de concellos e deputacións 

galegos co obxectivo final de reforzar a cooperación local. 

A cooperación ao desenvolvemento que se desenvolve dende o eido local galego é feble e ten moito 

marxe de mellora, por iso pensamos que cómpre adicar un esforzo importante, de maneira regular, a 

esta liña de traballo.  

En 2022 traballamos para que os Concellos e Deputacións máis comprometidos e con convocatoria de 

axudas abertas (Concello de Lugo, Deputación da Coruña, Fondo Galego de Cooperación e, máis 

recentemente, o Concello de Vigo e a Deputación de Pontevedra) garantisen a  continuidade do seu 

compromiso e o fixesen en condicións óptimas. E tamén para que Santiago de Compostela recuperase a 

súa convocatoria, pausada dende o 2018. Algo que finalmente ocorreu no ano 2023. 



 

 



 

 

A cooperación ao desenvolvemento dende o eido local galego é feble e ten moito marxe de mellora, por 

iso pensamos que cómpre adicar un esforzo importante, de maneira regular, a esta liña de traballo. 

Que foi o que fixemos?  Deseñamos e enviamos propostas concretas para cada un deste financiadores: 



• Deputación de A Coruña con propostas concretas para a mellora da súa convocatoria de 

proxectos 

• Deputación de Pontevedra tamén con propostas para a mellora da súa convocatoria de 

proxectos e coa organización dun espazo de encontro con contrapartes 

• Fixemos achegas ás bases do Fondo Galego de Cooperación ao desenvolvemento 

• Enviamos solicitudes ao Concello de Lugo para a mellora da súa convocatoria de proxectos.  

No caso concreto do Concello de Santiago non se trataba de continuar e mellorar a liña de axudas, 

senón de que a recuperase, porque co actual goberno levaban tres anos orzamentándose e non 

executándose, xerando case 500.000 euros sen executar.  

Para iso fíxose unha campaña de protesta que incluíu: a reununcia da Coordinadora ao  convenio 

“Compostela Máis Solidaria” que adoitamos asinar anualmente co Concello; a denuncia pública ante 

medios de comunicación e a petición de apoio aos partidos da opoisición, pedímoslles que levaran esta 

cuestión aos debates en medios e aos plenos municipais, como así aconteceu.   

Comunicación 

 

Todas as actividades organizadas dende a Coordinadora contan cunha estratexia de comunicación. Esta 

desenvólvese tanto a nivel interno  -para as organizacións socias- como a nivel externo. 

Como xa temos comentado en anos anteriores,  a Coordinadora dispón do  Plan de comunicación 2019-

2022. En base aos seus obxectivos, traballamos tamén este ano. 

 

• A Coordinadora ten presencia en Twitter, Facebook, Instagram e YouTube. E unha páxina web 

de referencia para o sector: galiciasolidaria.org, onde é posible estar ao día de actividades , 

convocatorias, formacións e tamén reportaxes de contexto sobre temas nos que entendemos 

que é interesante termos un posicionamento ou sobre os que podemos aportar información e 

datos veraces e completos. Ademais dunha newsletter a través da cal manda información de 

maneira regular. 

Que queremos destacar deste 2022? 

https://galiciasolidaria.org/a-coordinadora-galega-de-ongds-demanda-ao-pleno-do-concello-de-santiago-recuperar-a-unanimidade-nas-politicas-publicas-de-cooperacion/
https://drive.google.com/file/d/1I6Vc0oYTLnGDuneuMdmAxEY5Q3yzM6N8/view?usp=sharing
https://drive.google.com/file/d/1I6Vc0oYTLnGDuneuMdmAxEY5Q3yzM6N8/view?usp=sharing
https://twitter.com/cgongd
https://www.facebook.com/CoordinadoraGalegaONGD/
https://www.instagram.com/coordi_galega_ongd/
https://www.youtube.com/channel/UC2a83yjWseb4c-fai9z4AwA
https://galiciasolidaria.org/


 

• O número de persoas subscritas á newsletter da Coordinadora incrementouse un 9,82%. 

• En Facebook as visitas incrementáronse un 50,9% e os likes á páxina un 144%, chegando aos 

3000 

• En Instagram aumentou o número de seguidores nun 18'4% e as visitas ao perfil creceron un 

36,7% 

• Twitter, a rede na que temos máis seguidoras, duplicamos as visitas ao noso perfil respecto ao 

2021, acadando as 26.682, e obtendo 276 mencións 

• No 2022 acadáronse 90 impactos en medios (televisión, radio e prensa escrita e dixital) 

• A nivel interno as nosas socias mantivémolas informadas ao co envío de ata 36 comunicados 

internos. 

A Axuda Humanitaria máis aló de Ucraína e as boas prácticas noas 

doazóns 

 

Neste 2022, un dos focos comunicativos do noso  traballo foi a guerra en Ucraína. Durante as primeiras 

semanas de conflito a cidadanía, impactada polo que estaba a ver nos medios de comunicación, púxose 

en contacto de maneira masiva con todas as organizacións e tamén coa propia Coordinadora Galega de 

ONGD, xerando unha situación difícil de abordar: todo o mundo quería facer algo. Dende enviar roupa 

ou diñeiro, ofrecer aloxamento para quen puidera vir ou mesmo viaxar ata a zona en conflito e traer 

xente. 

Paralelamente, comezamos a ver como colectivos diversos e mesmo administracións locais poñían en 

marcha iniciativas con vocación solidaria  -e dende a mellor das intencións- pero contrarias ás boas 

prácticas no eido da Acción Humanitaria.  



Xerouse unha situación difícil de abordar:  todo o mundo quería facer algo. Dende enviar roupa ou 

diñeiro, ofrecer aloxamento para quen puidera vir ou mesmo viaxar ata a zona en conflito e traer xente. 

Esta situación xerounos unha importante preocupación, polo que decidimos ser moi activas no eido 

comunicativo. Grazas ao esforzo colectivo das ONGD con presenza activa na Ucraina e das persoas 

especializadas en comunicación difundimos comunicados con recomendacións e boas prácticas de 

forma masiva a través de redes e medios de comunicación. 

 A Xunta tamén tomou parte activa, convocando unha xuntanza de coordinación con concellos e 

entidades diversas. Xuntas a Coordinadora, a Xunta e a FEGAMP acordamos un comunicado conxunto 

neste sentido. 

 

A comunicación foi sen dúbida unha ferramenta fundamental. Dende a atención directa á cidadanía ata 

a participación en entrevistas e reportaxes, pero, sobre todo, dende a acción directa da Coordinadora, 

coa difusión activa de contidos e referencias para unha correcta información da sociedade. 

https://galiciasolidaria.org/como-apoiar-a-poboacion-na-ucraina/


 

 

 



 

 

Estas accións completáronse cunha reportaxe específica, feita pola Coordinadora, e que compartimos 

cos medios. Nesta ocasión puxemos o foco nos outros conflitos "máis aló da Ucraína" nos que hai 

situacións de emerxencia humanitaria e ONGDs galegas traballando. Foi un gran traballo de recollida de 

información, datos e testemuños aportados polas nosas organización socias.  

Podes lelo coa calma que merece clicando aquí. 

Fortalecemento interno 

 

https://galiciasolidaria.org/a-axuda-humanitaria-un-compromiso-que-transcende-a-ucraina/


Espazos de reflexión 

Un dos eidos de traballo fundamentais da Coordinadora é o de fortalecer as súas ONGD socias. Isto pasa 

por ofrecer asesoramento individualizado, formación e tamén por propiciar espazos de reflexión interno 

que nos permitan profundar no noso  rol como entidades da sociedade civil. 

ENCONTRO CON CARLOS DADÁ 

Ante as preocupantes novas que nos chegaban de O Salvador decidimos  aproveitar que Asemblea de 

Cooperación pola Paz, unha das nosas ONGD  socias, tiña en marcha un proxecto con comunicadores do 

país para  organizar un espazo donde reflexionar conxuntamente. Un espazo  no que falar das liberdade 

de prensa e o aumento do autoritarismo.  Contamos con  Carlos Dadá, recoñecido e premiado periodista  

fundador  do periódico El Faro. O encontro tivo lugar  o 23 de maio no Hotel Virxe da Cera e  nel 

estivemos representantes de ONGD socias e periodistas convidados de  distintos medios. 

 

 



Para fotalecer as ONGD socias compre propiciar espazos de reflexión ao interno que nos permitan 

actualizar e  profundar no noso  rol como entidades da sociedade civil. 

LIBRO "LA NUEVA COOPERACIÓN" 

A publicación contén artigos de diversas temáticas e persoas de referencia do sector que defenden a 

necesidade de renovar e reformar o sistema de cooperación e actualizar os principios que a sustentan. 

Queremos achegarnos a unha cooperación máis feminista e ecoloxista e que ten no fomento da 

participación social unha das súas razóns de ser. O 14 de xuño presentámola na libraría Beribiana en A 

Coruña. Foi unha presentación co-organizada con  Enxeñería sen Fronteiras. 

 

Formación para ONGD socias 

ACCESO A FINANCIAMENTO EUROPEO 

Tratouse dunha formación dirixida ás ONGD socias sobre como acceder a fondos de Unión Europea. Foi 

impartida por Neo Sapiens, unha consultora experta, e tivo lugar o día 22 de setembro na  Escola Galega 

de Administracións Públicas. Esta formación foi posible grazas ao apoio da Dirección Xeral de Relacións 

Exteriores da Xunta de Galicia, xa que formaba parte dun servizo de asesoramento contratado por esta 

Dirección Xeral en favor da Coordinadora. 



 

A formación é un instrumento fundamental que ofrecemos dende a Coordinadora 

BOLSA DE APOIO PARA FORMACIÓNS INDIVIDUALIZADAS 

 Ao longo do ano 2023 puxemos novamente a disposición das ONGD unha bolsa para apoiar a súa 

formación. Isto permitiu as nosas socias realzasen cursos sobre temáticas diversas como: “África en 

Movimiento” de CEAF (Centro de Estudios Africanos); " Género y Cooperación Internacional: impulsando 

transformaciones  feministas de las organizaciones, los proyectos y campañas de  incidencia” de 

Engynieria Sense Fronteres; Diploma de Acción Humanitaria do IECAH (Instituto de Estudios sobre 

Conflictos y Acción Humanitaria); Gestión de Proyectos de Cooperación Internacional pola UNED, etc 

Nova Planificación Estratéxica 

Durante o segundo semetre de ano estivemos traballando intensamente na nosa nova planificación 

estratéxica, un documento que guiará os nosos pasos ata o vindeiro ano 2027. 

Esta planificación ademais de consolidar o noso rol de incidencia política coas administracións galegas  

quere camiñar cara dous novos obxectivos. Por unha parte, queremos establecer alianzas con outros 

movementos e organizacións sociais vinculados vinculadas ao feminismo, á ecoloxía, ás migracións, á 

cultura de paz ou á defensa dos dereitos humanos e facelo ademais vinculándonos coa xente máis nova. 

Por outra, tamén queremos reforzar o noso rol de abrigo ás entidades socias pero facelo atendendo 

con máis coidado ás ONGD máis pequenas e que precisan máis apoio por parte da Coordinadora.  



 

 

 



 

Esta planificación conseguirá que estemos máis conectadas, que crezcamos en recoñecemento social e 

político e que sexamos  máis fortes a nivel interno. 

Asemblea Xeral 

 O 13 de maio de 2022 tivo lugar a Asemblea Xeral Ordinaria da Coordinadora. Nela aprobouse a 

entrada de ONG AIRE como nova socia. Ademais dos temas ordinarios  ratificamos ás persoas 

representantes das ONGD ante o Consello Galego de Cooperación ao Desenvolvemento (CONGACODE) 

 

Valoración do traballo da Coordinadora 

 



Como todos os anos, a Coordinadora ofrece ás súas organizacións socias a posibilidade de valorar o seu 

traballo a través dunha enquisa de satisfacción, na que a máxima valoración é un 5 e a mínima un 1.  

Estas son algunhas das conclusións no que respecta ao 2022. 

 

LIÑAS DE TRABALLO 

• Valoración da representación e incidencia na Xunta de Galicia: 4,76 

• Incidencia na Administración Local: 4,82 

• Traballo desenvolto no Parlamento Galego: 4,71 

• Representación institucional xeral: 4,76 

• Exposicións "De oficio, defensoras": 4,81 

• Informe "O traballo das ONGD galegas no mundo": 4,65 

• Xira coa activisra Bea Salazar: 4,88 

• Valoración xeral das accións de sensibilización para o cambio social: 4,76 

SERVIZOS OFRECIDOS 

• Formacións e espazos de reflexión: 4,59 

• Comunicación e asesormento internos: 4,59 

• Comunicación externa: 4,29 

PARTICIPACIÓN 

• Valoración da rendición de contas e trasparencia: 4,63 

• Satisfación das ONGD coa axilidade e a participaciónnos procesos de toma de decisións: 4,56 

